Cofnodion Cyfarfod Cyngor Tref Porthmadog a gynhaliwyd 

ar Nos Fawrth, 8fed o Hydref 2013 , yn Ystafell Glaslyn, Y Ganolfan, Porthmadog
Presennol: Cynghorwyr Angharad ab Iorwerth (Cadeirydd), Gwyn Davies, Melfyn Edwards, Selwyn Griffiths, Alwyn Gruffydd,  Carol Hayes, Jason Humphreys, Bethan O. Rees Jones, Dafydd I Jones,  Gwilym Jones, R. Elwyn Thomas, Ken Williams, Richard Williams.
Ymddiheuriadau: Cynghorwyr Gavin Buckley, Dafydd Prichard.
Croesawyd yr Arolygydd Dros Dro Dewi Jones a’r Rhingyll Dros Dro Ian Roberts (Plismona 

Cymunedol) o Heddlu Gogledd Cymru i’r cyfarfod.

Aethpwyd o gwmpas y cynghorwyr iddynt godi cwestiynau/ sylwadau.

Cyng Gwyn Davies – Adroddodd fod y camymddwyn ym Mryn Coffa yn bryder ac ei bod yn anodd

gweld o’r ffordd os oes rhai yno. Bydd angen i’r Cyngor Tref edrych i mewn i docio rhai o’r coed
ar ddiwedd eu tymor tyfu. Nododd ei bryder fod lot o bobl leol ofn mynd allan o’u tai fin nos
oherwydd llafnau fanc yn ymddwyn yn fygythiol. Roed yn croesawu gweld mwy o blismyn ar y
stryd.

Ymateb: Diolchodd yr Arolygydd am y gwahoddiad i’r cyfarfod ac roedd wedi edrych i mewn i
Fryn Coffa a tasgio  swyddogion lleol i gadw llygaid yma. Nododd nad yfed dan oed sydd yn mynd
ymlaen yma ond maent wedi bod yn hel pobl oddi yna. Parthed y grwpiau o bobl ifanc ar y 
strydoedd nododd mai dyma yw prif broblem Porthmadog sef ymddygiad wrth gymdeithasol. Mae
yn bwriadu gosod fframwaith newydd o gwmpas plismona cymunedol a’r Rhingyll Ian Roberts
sydd yn gyfrifol  am weithredu ar y prosiect yma.
Cyng. R Elwyn Thomas- ategodd yntau ei fod yn falch o weld mwy o blismyn ar y stryd ond ei fod

yn bryderus am ddifrod sydd wedi ei wneud i ffens gref o dan y ffordd osgoi ar y llwybr o 
Dremadog i Borthmadog. Gofynnai i’r heddlu barhau i fod yn weladwy gan fod rhai yn hel o dan y

bont ar y llwybr yma a creu llanast a difrod.
Ymateb : mae 20% o’u galwadau yn adrodd am ymddygiad wrth gymdeithasol, erfynia ar i’r
cyhoedd barhau i gysylltu â hwy i adrodd am y fath weithredoedd.
Cyng. Bethan O Rees Jones - Ychwanegodd ei phryder  am Eglwys Tremadog
Ymateb : Gobeithiai ail sefydlu gweithio yn agos efo Cynghorwyr Cyngor Gwynedd dalgylch 

Ysgol Eifionydd.

Cyng. Dafydd I Jones - Dymunai drafod y beiciau dŵr ym Morfa Bychan. Holai os oedd yr un
rheolau parthed yfed a gyrru ar y môr ac ar y lan.
Ymateb : Does dim rheolau penodol ond nodai fod ‘criminal law’yn bodoli ar dir ac mor. Roedd
mewn cysylltiad efo Gwylwyr y Glannau  ac RNLI i drafod beth i’w wneud at flwyddyn nesaf.
Cyng. Carol Hayes - dymunai wybod beth oedd yn digwydd i’r bobl oedd yn cael eu canfod yn
yfed ym Mryn Coffa. Gofynnai pe byddai biniau ysbwriel yn osgoi rywfaint o’r llanast .
Ymateb : Os mae’r pobl sydd yna dros 18 , nid ydynt yn gwneud dim byd anghyfreithlon. Ceisio
dylanwadu arnynt a gofyn iddynt ystyried lle maent a beth maent yn ei wneud yw’r unig beth all
yr heddlu wneud. Ni deimlai y byddai biniau yn gwneud gwahaniaeth.
Cyng. Jason Humphreys - roedd am groesawu cydweithio efo’r heddlu. Gofynnodd am y polisi dan
21 a holodd os oedd yn gweithio. Nododd fod yn well ganddo weld pobl ifanc yn yfed yn gyfrifol 

mewn llefydd sydd yn cael eu goruchwylio a chwestiynodd lle oedd y bobl ifanc yma i fynd ?
Ymateb: Croesawu cychwyn grŵp gweithio yn yr ardal yn fawr iawn. Nododd nad polisi i wahardd
pobl ifanc rhwng 18 a 21 i fynd i dafarndai yw polisi 21 ond un sydd yn mynnu eu bod yn cael
eu holi am brawf oedran. Roedd yn awyddus iawn i bwysleisio eto mai lleiafrif  sydd yn ymddwyn
yn wrth gymdeithasol a’r un enwau sydd yn dod i fyny dro ar ôl tro. Cytunai fod diffyg llefydd i
bobl ifanc yn bryder ond nododd hefyd fod ymddygiad da yn cychwyn yn yr aelwyd. Nododd fod

‘pre drinking’ yn ffasiynol iawn gan fod yfed adref gyntaf gymaint yn rhatach.

Cyng. Alwyn Gruffydd – pryderai am y prisiau mae archfarchnadoedd yn godi ar alcohol. Byddai

rheoli hyn yn helpu cadw tafarndai ar agor, teimlai eo bod yn adnodd gwerthfawr iawn i
gymunedau ond na allent gystadlu efo prisiau isel yr archfarchnadoedd.

Nododd ei bryder fod neb yn y swyddfa heddlu ym Mhorthmadog a hefyd am beryglon y ffordd
rhwng cylchfan Penamser a Chylchfan Tremadog. Nododd fod y Cyngor tref wedi bod yn ceisio
datrys y pryderon hyn efo Cyngor Gwynedd ond ofer fu'r ymdrech hyd yma. Gofynnai am
gefnogaeth yr heddlu i gael llwybr troed ar hyd y ffordd yma. Nododd fod Porthmadog yn ardal
lwcus o ran troseddu a gofynnodd sut mae hyn yn cymharu efo gweddill y wlad. Dymunodd  yn dda
i’r ddau wr gwadd gan obeithio y byddai eu penodiadau yn barhaol.
Ymateb :  nododd yr ystadegau canlynol ym Mhorthmadog sydd yn cymharu yn ffafriol iawn efo 
ardaloedd eraill:

Yn y tri mis diwethaf :  2 fwrgleriaeth (1 dan ymchwiliad ac 1 yn mynd i’r llys )




17 achos o ddwyn (11 o’r rhain o siopau).





12 achos o ddifrod troseddol.
Nid oedd yn ymwybodol fod damweiniau wedi digwydd ar ffordd Penamser i Dremadog ond roedd

yn barod i edrych i mewn i hyn ac adrodd yn ôl.
Ynglŷn â’r swyddfa yn wag , nododd fod yn well ganddo weld plismyn allan ar y stryd a bod ffon
ar gael i’r cyhoedd y tu allan i’r swyddfa .

Wedi cynnal syrjeris heddlu yn y gorffennol ond heb fod yn llwyddiannus iawn – am edrych i
mewn i fynd a’r rhain allan i’r gymuned er mwyn bod yn fwy gweledol.e.e. tu allan i Tesco.
Cyng. Gwilym Jones - adroddodd fod cae Pawb wedi bod yn darged i fandaliaid a gweithredoedd
wrth gymdeithasol gyda phobl ifanc yn taflu cerrig at y plotiau.
Ymateb: nododd fod enghreifftiau fel hyn yn cadarnhau mae hyn yw'r broblem fwyaf sydd yn eu
hwynebu ym Mhorthmadog. 

Cyng. Richard Williams – nododd ei bryder fod yr ymddwyn wrth gymdeithasol yma yn digwydd

ar ôl 10.00 y nos ac mai dyma pryd mae angen heddlu ar y strydoedd. Nododd enghreifftiau yn Llys
Glyndŵr ac o gwmpas y llety cysgodol yn y dref.
Ymateb: cytunodd mai sgidiau ar y stryd sydd angen . Mae Porthmadog yn cael ei staffio. Dymunai
i bobl adrodd yn ôl  i’r heddlu fel eu bod yn ymwybodol o ble mae’rproblemau. Roedd am
weithredu dros y misoedd nesaf efo ysgolion, clybiau ieuenctid. Nododd hefyd fod ardaloedd ym
Mhorthmadog efo cynlluniau Gwarchod Strydoedd mewn lle ac yn bwynt cyswllt pwysig.

Cyng. Selwyn Griffiths – yn  awyddus i gychwn y grŵp gweithredu. Yn poeni am yr or yrru yn
Morfa Bychan yn yr hâf a’r gaeaef. Roedd yn awyddus i gael fan Siwrne Saff neu plismon efo
gwn gor-yrru yn y pentref ac ymgyrch i leihau y cyflymder i 30 mya. Gofynai am gefnogaeth. 
Nododdei siom nad yw’r fan Swirne Saff ar Lon Borth yn yr hâf. Erfyniai arnynt o fynd a’r neges 
yma ymlaen.
Ymateb : Byddai yn cysylltu efo John Roberts, Tîm Siwrne Saff  i weld be all ei wneud .

Diolchodd y Cadeirydd yn fawr iddynt am atebion mor gynhwysfawr gan groesawu cyd-weithio 

agosach yn y dyfodol.

Adroddiad y Cadeirydd:
Croesawyd pawb i’r cyfarfod.

Dymunai longyfarch y Pwyllgor Rheoli a threfnyddion Ras y Cob.  Diolchai i’r tîm gweithgar oedd tu ôl i’r diwrnod. Roedd y diwrnod wedi bod yn llwyddiant  ac yn ddiwrnod proffesiynol iawn. Gobeithia y byddai hyn yn mynd yn ddigwyddiad blynyddol ac yn mynd o nerth i nerth. Dymunai i’r Cyng. Jason Humphreys , fel Cadeirydd y Pwyllgor trefnu i basio’r diolch ymlaen i weddill y pwyllgor.
Roedd wedi mynychu Bore Coffi Macmillan yn y Clwb Hwylio. Diolchodd am y gwahoddiad a llongyfarch pawb a fu’n trefnu’r digwyddiad.
Adroddodd hefyd iddi hi a’r Clerc fynychu parti ymddeol  Keith Roberts ,Rheolwr y Frigâd Dan ym Mhorthmadog ar ôl 25 mlynedd o wasanaeth. Cyflwynai anrheg ar ran y Cyngor Tref a dymuno'r gorau iddo fo a’i deulu.
Dymunai’r cadeirydd i’r neges fynd allan fod y gwaith ail dario blêr  sydd yn mynd ymlaen ar y Stryd Fawr ar hyn o bryd ddim byd i’w wneud efo Cyngor Tref Porthmadog
143. Cadarnhau cywirdeb ac arwyddo cofnodion y cyfarfod diwethaf  (10fed o Fedi 2013).
Penderfynwyd : derbyn y cofnodion fel y rhai cywir gyda’r cwyrdebau canlynol:
Adroddiad y Cadeirydd : Clwb Rhwyfo Madog dim Madoc. Roedd Jeremy Davies yn fuddugol yn y gystadleuaeth baswyr gan fynd ymlaen i’r gystadleuaeth Ruban Glas’
Llofnodwyd y cofnodion gan y Cadeirydd yn unol â gofynion y gyfraith.
144. Cyfle i’r Cynghorwyr ddatgan diddordeb.
Datgelodd y Cadeirydd ddiddordeb yn y cais cynllunio C13/0905/44/LL.
Datgelodd y Cynghorwyr Alwyn Gruffydd ddiddordeb yn y cais cynllunio C13/0903/44/LL a C13/0907/44/R3 .
Datgelodd y Cynghorwyr Selwyn Griffiths ddiddordeb yn y cais cynllunio  C13/0903/44/LL
Materion i’w dwyn gerbron. 
145. Adroddiad Pwyllgor y Cloc – Cyng. Bethan O Rees Jones.
Cafwyd adroddiad gan y Cynghorydd o Bwyllgor Y Cloc diweddar. Nid oedd dim wedi dod o’r cyn bwyllgor ac yn parhau i geisio manylion pendant am yr arian a gasglwyd bryd hynny. Mae arbenigwr clociau wedi gweld y gweddillion ond na all wneud dim a hwy heb fframwaith. Mae angen gweld yn union beth sydd weddill o’r cloc ac edrych os gelli ei osod fel symbol rywle yn y dref. Nododd y Cadeirydd fod Pwyllgor Breuddwydion Bro yn awyddus iawn i gefnogi’r fenter  i achub y cloc a bod cynrychiolwyr yn awyddus  ddod i adrodd yn ôl i Gyngor Tref mis nesaf. Penderfynwyd o 6 bleidlais i 5 iddynt  ddod i’r cyfarfod (yn hytrach na danfon adroddiad ysgrifenedig).
146. Y Parc – Cyng. Richard Williams.
Er gwybodaeth adrodd y Cynghorwr fod Pwyllgor Cob 200 wedi penderfynu rhoi’r llechen yn ôl yn y parc gyda chyfieithiad Cymraeg arni. Cofeb yw hon i A Maddocks ac  yn nodi rhodd o’r parc  i’r dref gan Mrs E B Davidson Stad Tremadog.
Gofynnai i’r Cyngor Tref gefnogi hyn , ni fyddai unrhyw gost yn lleol.
Cynigwyd cefnogi hyn gan y  Cyng. R Elwyn Thomas cyn belled a bod Cyngor Gwynedd yn gefnogol. Roedd pawb yn gytûn ond nododd y Cyng. Selwyn Griffiths ei bryder am fandaliaeth yn y parc a’r gobaith y byddai yn medru ail sefydlu pwyllgor i edrych ar wella’r Parc a’i wneud yn lle mwy deniadol.
147.  Goleuadau Stryd – Cyng. Richard Williams.
Adroddodd y Cynghorydd am ei bryder am oleuni wrth gefn East Avenue a Cambrian Terrace.Mae wedi cyfarfod efo peiriannydd o Gyngor Gwynedd ar y safle yma  drafod hyn. Cynigiai y dylai’r Cyngor tref ail ysgrifennu at adran goleuo strydoedd i bwyso am weithredu yn y mannu hyn.  Eiliwyd gan y Cyng. Alwyn Gruffydd  a phawb yn gytûn.
148.  Cae Pawb – Cyng. Richard Williams.
Roedd cynrychiolaeth o denantiaid Cae Pawb wedi mynegi pryder fod Cyngor Gwynedd am wneud i ffwrdd efo cae pawb a defnyddio’r tir i adeilad tai. Oes mae hyn yn wir ,roeddent am gael sicrhad fod lle cyffelyb wedi ei neilltuo fel rhandir .
Nododd y Cyng. Selwyn Griffiths bwysigrwydd cymeryd sylw manwl o unrhyw ymgynghori. Wedi’r awgrym fod Cyngor tref  wedi  cefnogi hyn addawodd y Cyng. Jason Humphreys i edrych i mewn i bwy oedd wedi rhoi enw cae pawb gerbron. Nododd ef nad oedd lle i boeni gan mai'r Cyngor Tref sydd biau Cae Pawb. Roedd y Cyng. Gwyn Davies am weld y mater yn cael ei drafod gan y Pwyllgor Eiddo ac na ddylid ymateb i hel straeon ac adrodd ail law fel hyn.
Cytunwyd i ysgrifennu at Aled Davies yng Nghyngor Gwynedd am ymateb.
149.  Llwybr o Ffordd Penamser i Drem y Graig - Cyng. Elwyn Thomas.
Adroddodd y Cynghorydd iddo fethu cerdded ar hyd y llwybr hwn  gan fod gwastraff ar y ffordd a ffens wedi cau rhan o’r llwybr. Erbyn y cyfarfod roedd y Cyng. Selwyn Griffiths wedi bod ar ôl y sefyllfa ac roedd Dewi Wyn Owen wedi dod allan yn syth . Roedd wedi cymeryd y camau priodol i fynd ar ôl y cwmni sy’n gyfrifol i glirio'r llwybr ac adnewyddu'r ffens. Byddent hefyd yn cysylltu efo’r adran iechyd a diogelwch. Fel ôl nod  datgelodd y Cyng. Gwyn Davies ei bryder fod yr ysbwriel yma yn mynd i mewn i’r ffôs fach.
Penderfynwyd : nad oedd dim arall i’w wneud gan fod Cyngor Gwynedd yn delio efo’r mater.
150.  S4C – Cyng. Alwyn Gruffydd
Adroddodd y Cynghorydd ar adroddiad yn y Wasg fod S4c yn ystyried symud eu pencadlys o Gaerdydd  a bod Bangor wedi ei nodi fel un posibilrwydd.  Teimlai y dylid pwyso arnynt i roi blaenoriaeth i sefydlu eu pencadlys yn yr ardal yma o ystyried stad yr economi . Mae’r math yma o ddiwydiant wedi gweithio yn dda yng nghefn gwlad a nododd yr esiampl yn Iwerddon. Byddai'r fath ddatblygiad yn hwb mawr i economi ac i hyder yr ardal. Roed Gwynedd wedi gweld colledion mawr  sef Outdoor World, Halo Foods, Cadwaladers. Gwelai hyn fel cyfle gwych a chynigiai y dylid ysgrifennu at S4c i’w gwahodd a’u cefnogi i symud i’r ardal yma. Eiliwyd hyn gan ychwanegu y dylid ysgrifennu at yr Aelod Seneddol, Aelod y Cynulliad a Chyngor Gwynedd. Roed pawb yn gytûn.
Materion i’w dwyn gerbron y Cadeirydd unai er gwybodaeth neu i’w rhoi ar y rhaglen ar   

gyfer y cyfarfod nesaf :
· Mynedfeydd i mewn i Dremadog - Cyng. Alwyn Gruffydd.
· Parc Busnes Porthmadog – Cyng. Jason Humphreys.
· Adroddiad o Bwyllgor yr Harbwr – Cyng. Gwyn  Davies.
GOHEBIAETH 
151. Cyngor ar Bopeth Gwynedd & De Ynys Môn - gwasanaeth uned symudol - er gwybodaeth.
Croesawyd hyn ond nododd y Cyng. Ken Williams ei fod yn siomedig mai dim ond am 2 awr bob pythefnos y byddai’r uned ym Mhorthmadog o ystyried fod swyddfa llawn amser wedi bob yn y dref. Nododd y Cyng. Alwyn Gruffydd  fod yr un uned symudol yma yn darparu gwasanaeth i ardal ddaearyddol eang o Dde Môn a Gwynedd. Dywedodd y Cyng. Melfyn Edwards fod y gwasgaredd yma yn annerbyniol a chynigiodd y dylid llythyru i nodi hyn. Eiliwyd hyn gan y Cyng. Carol Hayes
Penderfynwyd: llythyru yn ôl y cynnig.
152.  CG – Rhys Gwyn Roberts – llwybr i Borth y Gest (ymateb i lythyr rhaglen Gorffennaf, cofnod 92).Nododd y Cyng. Selwyn Griffiths nad oes arian ar gael i’r fath ddatblygiad ar hyn o bryd. Nododd Y Cadeirydd fod Grŵp Mynediad Dwyfor  wedi llythyru Gareth Roberts (Swyddog Mynediad) ynglŷn â’r mater hwn heddiw.
Penderfynwyd: derbyn yr wybodaeth a disgwyl am ddatblygiad pellach.
153. Cyng. R. Elwyn Thomas – Corff Llywodraethol Ysgol y Gorlan.


Nododd y Cyng. Alwyn Gruffydd  iddo dderbyn ymddiswyddiad y Cyng. R Elwyn Thomas gyda thristwch  ac y byddent yn colli ei gyfraniad gwerthfawr.
Penderfynwyd: derbyn yr wybodaeth
154. Debbie Jones, Clerc Llywodraethwyr  Ysgol y Gorlan 

Cynigwyd y byddai'r Cyng. Carol Hayes yn cynrychioli’r Cyngor Tref ar y Corff Llywodraethol Ysgol Y Gorlan. Dymunai’r cynghorydd gael amser i ystyried.
Penderfynwyd: Y byddai'r Cyng. Alwyn Gruffydd yn cynrychioli'r Cyngor Tref a Sir ar y Corff  tra bo’r Cyng. Carol Hayes yn ystyried y cynnig.
155. CG Gwasanaeth Cyfreithiol – Gorchymyn Gwaharddiad Aros ,Borth y Gest- er gwybodaeth.

Penderfynwyd: derbyn y wybodaeth.
156. CG - Priffyrdd - gwaith ailwynwebu A498 Sgwâr Tremadog - er gwybodaeth.

Penderfynwyd: derbyn y wybodaeth.
157. Un Llais Cymru –Grantiau Gwefan 

Awgrymai’r ohebiaeth hwn fod grant ar gael i ddatblygu safleoedd  gwe sydd yn bodoli. Roedd gohebiaeth Cyngor Gwynedd yn nodi yn glir had oedd grant ar gael i gynghorau sydd efo safle we yn barod.
Penderfynwyd: ysgrifennu i ddatgan diddordeb ac eglurhad pellach yn dilyn cynnig y Cyng. Richard Williams  gyda’r Cyng. Gwyn Davies yn eilio'r cynnig.
158. Un Llais Cymru – Swyddog datblygu  newydd Gogledd Cymru.
Penderfynwyd: derbyn y wybodaeth.
159. CG – Pat Jones –diweddariad Pont Briwet – er gwybodaeth.
Penderfynwyd: derbyn y wybodaeth.
160. Hafan Cymru-cylchlythyr Hafan Cymru a Chi – er gwybodaeth.
Penderfynwyd: derbyn y wybodaeth.
161. Breese Gwyndaf – Ffordd Osgoi Porthmadog.
Penderfynwyd: derbyn y wybodaeth.
162. CG- Gwasanaethau Cyfreithiol - Cau'r Cob 22.9.13 - er gwybodaeth.
Penderfynwyd: derbyn y wybodaeth.
163. Un Llais Cymru – Adolygiad blynyddol Pwyllgor Cymru’r Cyngor Defnyddwyr Dŵr 2012/13.Er gwybodaeth.

Penderfynwyd: derbyn y wybodaeth.
164. Un Llais Cymru – Rhaglen Arolygon Etholiadol 2014 – er gwybodaeth.

Penderfynwyd: derbyn y wybodaeth.
165. Un Llais Cymru – Cyfarfod Pwyllgor Arfon/Dwyfor – er gwybodaeth (manylion wedi eu 

trosglwyddo i’r cynrychiolydd perthnasol, y Cyng. Carol Hayes).
Penderfynwyd: derbyn y wybodaeth.
166. Hacker Young – Dychweliad blynyddol 2012/2013, rhybudd o ddiwedd yr archwiliad.

Penderfynwyd: derbyn y wybodaeth.
167. Rhodri Clark
- Prosiect ‘History Points’ – argymhellion ar gyfer Porthmadog.

Nododd y Cyng. Bethan O Rees Jones ei bod wedi cael golwg ar rhai o’r pwyntiau sydd yn bodoli ac yn teimlo fod hwn yn rhywbeth pwysig i’r Cyngor Tref gefnogi er mwyn hybu hanes yr ardal a thwristiaeth . Awgrymai fod y Cyngor yn ariannu 2 bwynt i ddechrau sef un yn Nhremadog ac un ar Pencei.
Penderfynwyd: Cynigiodd y Cyng. Selwyn Griffiths gyda’r Cyng. Carol Hayes yn eilio y byddai'r Cyng. Bethan O Rees Jones yn bwynt cyswllt i Rhodri Clark. Byddai yn edrych ar y cynnwys a chydlynu’r pwyntiau newydd.
168. CG – Dilys Phillips, Pennaeth Democratiaeth – Comisiwn Gwasanaethau Cyhoeddus (ymateb i lythyr ,cofnod 110 rhaglen Medi 2013).
Adroddodd y Cyng. Alwyn Gruffydd  y byddai creu un Cyngor i Ogledd Orllewin Cymru  yn symud democratiaeth yn bellach oddiwrth pobl leol. Nid yw’n batrwm busnes da nac yn wasanaeth da i’r gymuned. Ni fyddai pobl yn medru ymddiried yn y gwasanaeth. Ofnai na fyddai adnoddau ychwanegol yn dod efo’r cyfleoedd newydd. Nodai bwysigrwydd i’r Cyngor Tref gadw cysylltiad efo’r bobl leol. Cynigiodd y Cyng. Selwyn Griffiths y dylid  gofyn am gopi papur o’r sylwadau mae Cyngor Gwynedd wedi eu danfon i’r Comisiwn. Eiliodd y Cyng. Gwyn Davies hyn gan  nodi ei bryder fod cyswllt Cyngor Tref efo Cyngor Gwynedd yn mynd yn bellach a phellach a’r cyswllt hefyd efo pobl leol.
Penderfynwyd: llythyr yn ôl y cynnig i Gyngor Gwynedd yn ogystal â llythyru at y Comisiwn  i nodi dymuniad y cyngor tref i gael mwy o rym a phwerau i weithredu yn lleol.
169. Un Llais Cymru – Dr Dei Morgan – Comisiwn Gwasanaethau Cyhoeddus (ymateb i lythyr,

cofnod 110 rhaglen Medi 2013).

Penderfynwyd: derbyn yr wybodaeth.
170. CG - Adran Priffyrdd - Rhaglen Waith, eitem arbennig Medi / Hydref 2013- er gwybodaeth.
Nododd y Cyng. Richard Williams siom am y ffordd y trefnwyd y gwaith hwn. Ategodd y Cyng. Ken Williams hyn gan nodi fod bysiau wedi gorfod stopio yng nghanol y stryd gan fod ceir wedi parcio ym mhob man. Nid oedd dim rheolaeth traffig a chwestiynwyd y dylai Cyngor Gwynedd fod wedi gosod coniau . Teimlwyd fod gwneud yr holl waith ar unwaith wedi creu anrhefn lwyr. Nododd y Cyng. Gwyn Davies nad yw’r holl elfennau gwahanol o’r gwaith yn cael eu cwblhau'r un pryd felly bod oedi rhwng y gwahanol gamau a bod yntau wedi derbyn cwynion gan yrwyr bysiau. Cynigiodd y Cyn Richard Williams y dylid llythyr i ddatgan siom y Cyngor Tref ac eiliwyd hyn gan y Cyng. Gwyn Davies.
Penderfynwyd: ysgrifennu i ddatgan siom am yr anrhefn achoswyd .
171. Philip Hobson – Cadw – gwaith ar y Cob (ymateb i lythyr cofnod 107 , rhaglen Medi 2013).
Penderfynwyd: 
172. Un Llais Cymru – argaeledd y modiwl hyfforddiant ar gynllunio – er gwybodaeth.

Penderfynwyd: derbyn y wybodaeth.
173. Jane Watkinson - Cyfle - Cais i gael plot yng  Nghae Pawb i oedolion bregus yn y gymuned .
Penderfynwyd: y byddai’r pwyllgor Eiddo yn trafod mis nesaf ond ysgrifennu yn ôl i nodi fod rhestr aros. 
Gohebiaeth hwyr.

174. Ymgynghoriad ar bwerau disgresiwn i awdurdodau lleol gynyddu’r dreth gyngor ar ail gartrefi.

Nodwyd pryder am y nifer o ail gartrefi sydd yn cael eu cofrestru fel busnesau er mwyn osgoi talu trethi cyngor.
Penderfynwyd : Ymateb i’r ymgynghoriad drwy gefnogi mewn egwyddor i gynghorau unigol dderbyn y fath bwerau.
175. Materion ariannol.

Biliau i’w talu :

Cyngor Gwynedd – difa pla Cae Pawb




=
£202.98

Cyngor Gwynedd- torri gwair Bryn Coffa 7.8.13



=
£110.52

Hacker Young – archwiliad blynyddol




=
£510.00

Docucentric(costau llungopïo)





=
£36.00
Glenda Burke – gweinyddol- costau postio/stampiau


=
£21.20

Glenda Burke – cyflog mis Medi 2013




=
£386.73
Cyllid a Thollau EM – treth incwm clerc mis Medi 2013

=
£96.60

Derbyniadau

Breese Gwyndaf – Ffordd Osgoi Porthmadog



=
£20,000

Penderfynwyd talu'r biliau uchod a derbyn yr wybodaeth.
Penderfynwyd trosglwyddo £20,000 i gyfrif cadw.
176. Penderfynwyd gwneud y sylwadau canlynol i’r ceisiadau  cynllunio a ddaeth i law:

i)
C13/0903/44/LL – Newid defnydd yr hen ysgol i fod yn dy annedd a meithrinfa plant .

 
The Old School, Chapel Street, Porthmadog, Gwynedd, LL49 9DS.


Penderfynwyd :  Dim gwrthwynebiad ond gwneud sylw i nodi pryder am lif y traffic ac 


mai Yr Hen Ysgol, Stryd Wesla yw’r enw cyfeiriad cywir.
ii)
C13/0905/44/LL – Codi estyniad deulawr ar ochor y tŷ.


30 Tan y Foel, Borth y Gest, Porthmadog, Gwynedd, LL49 9UE.


 
Penderfynwyd : Dim gwrthwynebiad.
iii)
C12/1554/44/TC – cais am dystysgrif datblygiad cyfreithlon ar gyfer defnyddio’r tir i leoli i 


fyny at 500 o bebyll.


Tyddyn Adi Camping Site, Morfa Bychan, Gwynedd, LL49 9YW 



Penderfynwyd : gwrthwynebu ar y sail fod 500 o bebyll yn gallu golygu 500 o geir, gydag 

o leiaf (ar gyfartaledd) 2 berson ym mhob pebyll, sef 1,000 ychwanegol o bobl. Ni fyddai 

digon o gyfleusterau ar eu cyfer, Byddai hyn yn or-ddatblygu.  Mae’r dystiolaeth a 

gyflwynir yn amheus ac nid oes neb yn medru cadarnhau/ tystio eu bod wedi gweld 500 o

bebyll yma ar yr un pryd.
iv)
C13/0907/44/R3 – Gosod 4kw o baneli solar ffotofoltaidd (PV) ar do presennol yr adeilad.


Ysgol y Gorlan, Tremadog, Porthmadog, LL49 9RN.


Penderfynwyd: Dim gwrthwynebiad.
v)
C13/0928/44/CC – Lleihau coron 3 coeden derw a torri coeden leylandii


Y Gatws, Porthmadog, Gwynedd, LL49 9PE.


Penderfynwyd: Dim gwrthwynebiad.
vi)
C13/0943/44/TC - Cais am tystysgrif datblygiad cyfreithlon ar gyfer defnyddio’r tir i leoli 
16 carafán teithiol tymhorol (yn ardal 3( a 21 carafán teithiol (yn adran 2) rhwng 1af 
Mawrth a 31 Hydref .

Tyddyn Adi Camping Site, Morfa Bychan, Gwynedd, LL49 9YW.

Penderfynwyd. gwrthwynebu ar yr un sail a iii)
Cais hwyr.

C13/0945/44/LL – Gosod tyrbini gwynt 11m i’r hub gyda cyfanswm uchder o 13.8m at frig y llafnau (5.2.kw).Cefn, Morfa Bychan, Porthmadog, LL49 9YH.
Penderfynwyd : gwrthwynebu ar y sail ei fod yn hollol weladwy ac o fewn 200 llall i’r ffordd fawr. Byddai’r fath ddatblygiad yn cael effaith negyddol ar harddwch yr ardal ac effaith andwyol ar dwristiaeth ac economi yr ardal. Nodwyd fod Cyngor Tref  Porthmadog wedi penderfynu na fyddent yn cefnogi tyrbini gwynt.

